
DATGANIAD I’R WASG
AWDURON LLEOL YN ENNILL GWOBRAU STRAEON BYRION
Mae Angie Smith o Langeitho, Ceredigion wedi ennill y wobr gyntaf yng Nghystadleuaeth “Chwedl y gofalwyr” a noddwyd gan Gyngor Gofal Cymru, am ei stori fer Caring to Touch.
Derbyniodd Angie ei siec fel enillydd yng Ngwledd Fawreddog y Gwobrau Gofal Cenedlaethol 2008, a gynhaliwyd gan Fforwm Gofal Cymru, yn Neuadd y Ddinas yng Nghaerdydd.  Cyflwynodd Mr Parry Davies, Cadeirydd Partneriaeth Gofal Cymdeithasol Canolbarth Cymru a Chyfarwyddwr Gwasanaethau Cymdeithasol Cyngor Sir Ceredigion “Oscar” i Angie wedi hynny ym Mhencadlys y Gwasanaethau Cymdeithasol yn Aberaeron.
Roedd rhaid i’r ymgeiswyr ysgrifennu neu adrodd stori fer yn dangos effaith gadarnhaol gofal cymdeithasol ar fywydau pobl o safbwynt y defnyddiwr yn ogystal â phobl sy’n gweithio yn y sector gofal.  Meddai Mutale Merrill OBE, Cadeirydd Cyngor Gofal Cymru ac aelod o’r panel beirniadu:
“Daeth gwaith Angie i’r brig mewn cystadleuaeth o safon uchel, oherwydd ei ddidwylledd a’i sirioldeb. Roedd hi’n amlwg yn manteisio ar brofiad uniongyrchol wrth ddangos cymaint o foddhad y gellir ei gael wrth ofalu.
Roedd pob cystadleuydd yn rhoi cipolwg gwerth chweil o waith caled gofalwyr cyflogedig ac anghyflogedig fel ei gilydd, a hefyd y dylanwad cadarnhaol ar eu bywydau a bywydau defnyddwyr y gwasanaeth.
Rydym yn gobeithio y bydd llawer o bobl yn darllen y straeon hyn a gwerthfawrogi cyfraniad amhrisiadwy gofalwyr a chynorthwywyr gofalu, ac efallai cael eu hysbrydoli i wneud gwaith gwirfoddol eu hunain neu ddilyn gyrfa mewn gofal.”

Mae Angie ei hun wedi gweithio’n ddi-dâl fel gofalu am aelodau o’i theulu ac erbyn hyn yn gweithio â phobl ag anableddau dysgu, ac mae’n awyddus i ddatblygu ei gallu ysgrifennu ac ennill ei phlwyf fel awdures yn y dyfodol. 
Rhaid hefyd llongyfarch yr enillwyr eraill: 
Yn ail:

Heather Jones o Lanfair Caereinion am “Mirror in my room”
A thrydydd:

Mary Rendell o Aberystwyth am “A life time”
Gwobr arbennig:

Debbie Sandford o Lanbadarn Fawr, Aberystwyth
Cyhoeddir y straeon buddugol a detholiadau o straeon eraill yn fuan gan Bartneriaeth Gofal Cymdeithasol Canolbarth Cymru
DIWEDD
Lluniau
Angie Smith yng Ngwobrau Gofal 2008 – yn derbyn ei gwobr gan Mutale Merrill OBE a Gwenda Thomas A.C., Dirprwy Weinidog y Gwasanaethau Cymdeithasol.
Angie Smith a Parry Davies, Cadeirydd Partneriaeth Gofal Cymdeithasol Canolbarth Cymru.

I’W GYHOEDDI AR ÔL Y 24AIN O DACHWEDD 2008
